
Shri Linga Panchavimshati Stotram

ஶ்ரீலிங்க³பஞ்சவிம்ஶதிஸ்தோத்ரம்

ஶ்ரீமத்பரமஶிவாம்ரு’தலிங்க³ம்
ஶ்ரீபதிதீ³ந(த்³ருஹிண)விலோகநலிங்க³ம் ।

ஸ்ரு’ஷ்டிஸ்தி²திலயகாரணலிங்க³ம்
தம் ப்ரணதோऽஸ்மி ஶமீவநலிங்க³ம் ॥ 1॥

ஶ்ரீகி³ரிஜாபரமாத்³பு⁴தலிங்க³ம்
ஶ்ரிதஜநதாஸம்ரக்ஷணலிங்க³ம் ।

ஶ‍்ரு’ங்கா³ராங்க³மகா²ந்தகலிங்க³ம்
தம் ப்ரணதோऽஸ்மி ஶமீவநலிங்க³ம் ॥ 2॥

அகி²லஜக³த்³தி⁴தமநுபமலிங்க³ம்
ஸகலஸுராஸுரஸேவிதலிங்க³ம் ।

அகலங்கமல (அகலங்கம் ச) ஜடாத⁴ரலிங்க³ம்
தம் ப்ரணதோऽஸ்மி ஶமீவநலிங்க³ம் ॥ 3॥

ரவிஶஶிபா³ட³ப³லோசநலிங்க³ம்
ரமணீயாண்ட³ஜகுண்ட³லலிங்க³ம் ।

ரதிபத்யங்க³விப⁴ங்க³ஸுலிங்க³ம்
தம் ப்ரணதோऽஸ்மி ஶமீவநலிங்க³ம் ॥ 4॥

ஹரிஹயமணிநிப⁴கந்த⁴ரலிங்க³ம்
ஹரிநந்த³நக³ர்வாந்தகலிங்க³ம் ।

ஹரமத்³பு⁴தமதிநிர்மலலிங்க³ம்
தம் ப்ரணதோऽஸ்மி ஶமீவநலிங்க³ம் ॥ 5॥

அதி⁴கஸமாநவிவர்ஜிதலிங்க³ம்
மது⁴ரமநோஜ்ஞஸுபா⁴ஷணலிங்க³ம் ।

விதி⁴சாபாபவிவர்ஜிதலிங்க³ம்(?)
தம் ப⁴ஜ விஶ்வேஶ்வரஶிவலிங்க³ம் ॥ 6॥

ஶரணாக³தஸம்ரக்ஷணலிங்க³ம்
கருணாரஸமயலோசநலிங்க³ம் ।

தருணாருணசரணம் ப⁴ஜ லிங்க³ம்
தம் ப⁴ஜ விஶ்வேஶ்வரஶிவலிங்க³ம் ॥ 7॥

லோகாலோகவ்யாபகலிங்க³ம்
காகோத³ரபதிகங்கணலிங்க³ம் ।

ஆகாஶாத்பரசிந்மயலிங்க³ம்
தம் ப⁴ஜ விஶ்வேஶ்வரஶிவலிங்க³ம் ॥ 8॥

ஸாமாதி³ஶ்ருதிஸந்நுதலிங்க³ம்
ஸாமஜவாஹநஸேவிதலிங்க³ம் ।

தா³மோத³ஶரத்³ரு’தப³லலிங்க³ம்(?)
தம் ப⁴ஜ விஶ்வேஶ்வரஶிவலிங்க³ம் ॥ 9॥

அம்ப³ரகேஶமநா(ந)ம்ப³ரலிங்க³ம்
கம்பு³க்³ரீவமகோ³த்ரஜலிங்க³ம் ।

லம்போ³த³ரகு³ஹலாலநலிங்க³ம்
தம் ப⁴ஜ விஶ்வேஶ்வரஶிவலிங்க³ம் ॥ 10॥

பக்ஷாபக்ஷவிவர்ஜிதலிங்க³ம்
த³க்ஷாத்⁴வரஸம்ரக்ஷித(ஸம்ஹாரக)லிங்க³ம் ।

அக்ஷாத்பரமஜமக்ஷயலிங்க³ம்
தம் ப்ரணதோऽஸ்மி ஶமீவநலிங்க³ம் ॥ 11॥

ரத்நகி³ரீந்த்³ரஶராஸநலிங்க³ம்
ரத்நமயோஜ்ஜ்வலபூ⁴ஷணலிங்க³ம் ।

ஆத்மாநந்த³ஸுகா²ஸ்பத³லிங்க³ம்
தம் ப்ரணதோऽஸ்மி ஶமீவநலிங்க³ம் ॥ 12॥

தத்த்வம்பத³வாச்யாதி⁴கலிங்க³ம்
தாரகயோக³விதா⁴யகலிங்க³ம் ।

சிந்மயநித்யநிரஞ்ஜநலிங்க³ம்
தம் ப்ரணதோऽஸ்மி ஶமீவநலிங்க³ம் ॥ 13॥

த³ஶதி³க்³வாஸஸமநுபமலிங்க³ம்
த³ஶகந்த⁴ரகா³நப்ரியலிங்க³ம் ।

பஶுபாஶத்வவிமோசநலிங்க³ம்
தம் ப⁴ஜ விஶ்வேஶ்வரஶிவலிங்க³ம் ॥ 14॥

கௌ³ரீகுசகலஶாங்கிதலிங்க³ம்
ஶௌரீக்ஷணஜலஜாப்ரண(ர்பண)லிங்க³ம் (?) ।

வைரீந்த்³ரியநிவஹாந்தகலிங்க³ம்
தம் ப⁴ஜ விஶ்வேஶ்வரஶிவலிங்க³ம் ॥ 15॥

பை⁴ரவபா³ஹுப³லாகரலிங்க³ம்
கைரவப³ந்து⁴கலாத⁴ரலிங்க³ம் ।

கௌரவஶத்ருஜநார்சிதலிங்க³ம்
தம் ப⁴ஜ விஶ்வேஶ்வரஶிவலிங்க³ம் ॥ 16॥

கிங்கரப⁴யநாஶங்கரலிங்க³ம்
குங்குமபங்கவிலேபநலிங்க³ம் ।

ஶங்கரமாதி³நிரங்குஶலிங்க³ம்
தம் ப⁴ஜ விஶ்வேஶ்வரஶிவலிங்க³ம் ॥ 17॥

ஸநகஸநந்த³நஸந்நுதலிங்க³-
மநக⁴மநந்தமபா³தி⁴தலிங்க³ம் ।

முநிஜநமநுவநஜஸ்தி²தலிங்க³ம்
தம் ப⁴ஜ விஶ்வேஶ்வரஶிவலிங்க³ம் ॥ 18॥

மநநவிஹீநமநோந்மநலிங்க³ம்
விநுதவிஶுத்³த⁴ஸநாதநலிங்க³ம் ।

ஜநநவிநாஶமநாகுலலிங்க³ம்
தம் ப⁴ஜ விஶ்வேஶ்வர ஶிவலிங்க³ம் ॥ 19॥

ஸ்பு²டதரமோத³ஸுரேஶ்வரலிங்க³ம்
படுதரஹட²யோக³ப்ரியலிங்க³ம் ।

வடதருமூலதடாலயலிங்க³ம்
தம் ப⁴ஜ விஶ்வேஶ்வரஶிவலிங்க³ம் ॥ 20॥

உக்³ராகாரமநுக்³ரஹலிங்க³ம்
நிக்³ரஹரூபமநுக்³ரஹலிங்க³ம் ।

வ்யாக்⁴ரபதா³ர்சிதமக்³ரஜலிங்க³ம்
தம் ப⁴ஜ விஶ்வேஶ்வரஶிவலிங்க³ம் ॥ 21॥

ஈக்ஷணதூ³ரநிரீக்ஷணலிங்க³ம்
ஸூக்ஷ்மமஜரமநபேக்ஷித(க்ஷஜ)லிங்க³ம் ।

பஞ்சாஶாத்மகபௌருஷலிங்க³ம்
பஞ்சீகரணவிதா³(தா⁴)யகலிங்க³ம் ।

பஞ்சாக்ஷரபஞ்சாநநலிங்க³ம்
தம் ப⁴ஜ விஶ்வேஶ்வரஶிவலிங்க³ம் ॥ 22॥

பாத³(பாப)விதூ³ரமஹோந்நதலிங்க³ம்
பாலிதபு⁴வநசதுர்த³ஶலிங்க³ம் ।

பாதாலேஶஸதா³ஶிவலிங்க³ம்
தம் ப⁴ஜ விஶ்வேஶ்வரஶிவலிங்க³ம் ॥ 23॥

பஶுபதிதுரகா³ரோஹணலிங்க³ம்
பரமபதா³தி³ஶுப⁴ப்ரத³லிங்க³ம் ।

பரமஶிவாஶ்ரமபாலநலிங்க³ம்
தம் ப்ரணதோऽஸ்மி ஶமீவநலிங்க³ம் ॥ 24॥

ஏதத்பஞ்சவிம்ஶதிலிங்க³-
ஶ்லோகாநி ச ய: பட²தி ஸக்ரு’த்³வா ।

தஸ்ய ஜராம்ரு’திப⁴யமபி ந ஹி(நாஸ்தி)
தே³ஹாந்தே பரஶிவமாப்நோதி ॥ 25॥

॥ இதி ஶ்ரீலிங்க³பஞ்சவிம்ஶதிஸ்தோத்ரம் ஸம்பூர்ணம் ॥

